


Convidámoslles a seguir 
participando en manter viva 
esa faísca de curiosidade e 
creatividade, que nos impul-
sa a seguir aprendendo e 
crecendo xuntos. 

Preparámonos con entusias-
mo para afrontar o vindeiro 
ano escolar, coa certeza de 
que virá cheo de oportunida-
des para novas metas, proxe-
ctos e soños por cumprir. 

Finalmente, desexamos a 
toda a comunidade unhas 
felices vacacións e un mere-
cido descanso. 

Vémonos no vindeiro núme-
ro! 

Equipo de Dinamización 
da Lingua Galega 

Estimada comunidade edu-
cativa: 

Se anunciar o nacemento da 
nosa revista dixital 
“SEMPRE NÓS” foi emo-
cionante, poder compartir a 
segunda edición nos enorgu-
llece, pois é constatar que o 
soño se fixo realidade e co-
meza a crecer. A creación 
desta publicación, é o resul-
tado dun esforzo colectivo, 
realizado co compromiso e a 
dedicación de quen forma 
parte da nosa comunidade 
educativa, alumnado, fami-
lias, dirección e claustro do 
centro. Cada achega, reflicte 
a creatividade, o compromi-
so e o espírito de colabora-
ción que nos caracteriza. 
Alégranos profundamente 
que esta iniciativa fose reci-
bida con tanto entusiasmo, o 
que demostra que xuntos 
podemos construír un espa-
zo de expresión, aprendizaxe 
e crecemento mutuo. 

Chegamos ao remate doutro 
curso escolar, no que fomos 
testemuñas de innumerábeis 
proxectos, ideas e expre-
sións artísticas dos nosos 
estudantes, docentes e fami-
lias. Cada contribución enri-
queceu a nosa contorna es-
colar e promoveu un am-
biente de aprendizaxe positi-
va e estimulante. Este se-
gundo número representa, 
non só o esforzo e a dedica-
ción de todos, senón tamén o 
espírito de colaboración, 
creatividade e compromiso 

que nos caracteriza.  

Aproveitamos tamén para 
felicitar ao noso alumnado 
polos seus logros académi-
cos, persoais e sociais. Cada 
un demostrou, que con es-
forzo e perseveranza póden-
se alcanzar as metas propos-
tas.  

Así mesmo, convidamos aos 
que finalizan a súa etapa de 
Primaria e emprenden un 
novo camiño, a seguir sendo 
parte activa da nosa escola, 
xa sexa participando en futu-
ras actividades, compartindo 
os seus logros ou simple-
mente mantendo vivo o espí-
rito de pertenza e orgullo 
polas súas raíces. Algo que é 
xa tradicional no noso cen-
tro, pois os antigos/as alum-
nos/as sempre que lles é 
posíbel, visítannos para 
compartir as súas experien-
cias e recordos. Camiñando 
polos corredores, aulas e 
espazos comúns xunto co 
alumnado actual, comparten 
como o seu paso polo cole-
xio axudoulles a construír as 
bases das súas carreiras pro-
fesionais e persoais. 

Queremos agradecer a todos 
os que participaron nesta 
publicación, dende quen 
compartiu as súas ideas e 
traballos, ata quen apoiou 
coa súa dedicación e soporte 
constante. Sen a súa colabo-
ración, este proxecto non 
sería posíbel. 

Editorial - Peche dun gran curso e ilusión por novas historias  

Actividades do AMPA 
durante o curso  24-25 

3 

ARTIGO 4º PRIMARIA: AS 
REGUEIFAS 

5 

ARTIGO 5º: OS XOGOS 
DOS NOSOS AVÓS 

6 

RELATO: “LEMBRANZA?” 10 

ILUSTRACIÓN E ÁLBUM DE 
FOTOS. 

11 

RECUNCHO MUSICAL 21 

POEMA: “UNHA DE 
FROITAS” 

23 

FAINO COAS TÚAS MANS 24 

DESPEDIDA DE 6º 26 

Contido: 

3º TRIMESTRE, 2025 VOLUMEN I, Nº 2 

A  R E V I S T A  D O  C P R  A T A L A Y A  C A N T A B R I A  

SEMPRE NÓS 

A portada deste 

número é obra de 

Daniela de 4º 



O AMPA do noso centro estivo máis activo ca nunca este ano, or-
ganizando unha serie de actividades para o desfrute de toda a co-
munidade educativa. 

 Entre as máis destacadas, atópase a viaxe ás Illas Cíes, realizada 
grazas a unha subvención da Deputación, que permitiu a moitos 
estudantes e familias descubrir esta espectacular paraxe natural.  

Durante as festas de Nadal, o AMPA tamén xestionou a compra de 
entradas para o Circo do Nadal, conseguindo unha rebaixa signifi-
cativa no prezo para facer máis accesible este espectáculo para to-
dos. Ademais, celebramos xuntos a tradicional chocolatada de Na-
dal, un momento de convivencia e desfrute no que non faltou o 
espírito festivo. Nesta celebración, contamos ademais cunha mo-
nitora para facer manualidades e pintar caras, que fixo as delicias 
dos máis pequenos.  

O Entroido tampouco pasou desapercibido, xa que o AMPA orga-
nizou un divertido concurso de disfraces e contou coa presenza 
dun zancudo que encheu de cor e alegría o pasarrúas.  

Para rematar o curso, o AMPA está a preparar unha actividade 
sorpresa que seguro encantará a todos, ¡así que permanecede aten-
tos!  

Agradecemos a todas as fami-
lias e voluntarios que colabo-
raron para que estas activida-
des fosen posibles e anima-
mos a seguir participando en 
futuras iniciativas. ¡Grazas 
polo voso apoio!  

Actividades do AMPA durante o curso 2024-2025 

ARTÍCULO 4º PRIMARIA: AS REGUEIFAS 

“MOSTRARON 

A SÚA 

CURIOSIDADE 

SOBRE AS 

REGUEIFAS” 

Os/As alumnos/as de 4º E. Pri-

maria, mostraron a súa curiosi-

dade sobre as Regueifas, que foi 

satisfeita co traballo repartido 

en grupos de catro.  

Tras a búsqueda de información 

e a comprensión do que son 

(cantos improvisados entre 2 ou 

máis persoas,  que se caracteri-

zan pola súa ironía e humor ,"A 

RETRANCA") e cómo se com-

poñen, a súa ilusión desembo-

cou  na  creacción propia dal-

gunha.  

Primeiramente houbo que deci-

dir o tema, logo formar os ver-

sos coa súa rima e rematar co 

ritmo. s 

Compartiron, con moito éxito, o 

resultado  cos/as seus/suas com-

pañeiros/as . 

Preme para ver o video 

https://www.youtube.com/watch?v=4sRKUphujWg

ARTÍCULO 5º PRIMARIA: OS XOGOS DOS NOSOS AVÓS 

Como cada tarde, Xoán paseaba pola praia mesturando a súa 
realidade co recordo do seu avó, un avó rudo e ao mesmo tempo 
agarimoso que de pequeño lle contaba moitas historias de mari-
ñeiros que conectaban co mar cada vez que saían a faenar, o mes-
mo avó cun bo día desapareceu da súa vida sen deixar rastro por-
que ese mesmo mar que tanto amaba o levou unha noite calquera 
do mes de xaneiro. 

Pasado un tempo, Xoán, cun aspecto de home xa entrado en anos, 
seguía co seu costume de pasear cos seus recordos parándose pre-
to da auga e preguntándose cal sería o derradeiro pensamento do 
seu avó mentres, dun xeito imprevisto, a escuma mollaba os seus 
pés devolvéndoo de novo á realidade. 

Despois dun anaco de tempo e cun pequeno sorriso no rostro, re-
tomaba o seu camiñar, non sen antes escoitar no seu interior as de-
rradeiras palabras do seu avó: “Algún día ti serás coma min e en-
tón e só entón saberás cal será o meu último pensamento”. 

Xoán voltou esbozar un sorriso e xa, á calor do fogar, recordou. 

RELATO: “LEMBRANZA?” por Yolanda Berrocal  

Ilustración de Carla de 6º de Primaria sobre a viaxe de fin de curso deste ano. 

RECUNCHO MUSICAL 

A Banda de Cabral (Raquel e Yaiza de 6º) 

A banda de Cabral é moi divertida e dinámica. Visitaronnos  cinco 

músicos e un director que tamén é mago. 

É xenial ver como mesturan a música galega e variada, incluindo  

ritmos de Sudamérica, mambos, pasodobres, o que seguramente fai 

que a súas representacións sexan moi entretidas para o público. E o 

feito de que o director interactúe cos 

espectadores. Ade-

máis, a forma en que 

os músicos demostran 

o seu talento fan da 

actuación un momento 

especial. 

Reseña Musical: “Lisístrata” das Fillas de Cassandra 
(Destiny de 6º) 

A canción “Lisístrata (varre vasoira)” de Fillas de Cassan-

dra é un poderoso himno que se inspira na antiga obra gre-

ga “Lisístrata” de Aristófanes. Na obra, as mulleres lles ne-

gaban privilexios conxugais aos seus maridos como medio 

para obrigalos a negociar a paz e poñer fin á guerra do Pe-

loponeso. Do mesmo xeito, a canción emprega a metáfora 

de varrer cunha vasoira para simbolizar a limpeza das nor-

mas sociais e o rexeitamento 

dos roles que tradicionalmente 

se lles impuxeron ás mulleres. 

A repetición do verso “varre 

vasoira, vasoira niña” enfatiza 

o acto de limpar ou varres  os 

vellos costumes. 

CONCERTO “RURALSÓNS” 

Un ano máis o noso alumnado participou no programa da Conse-
llería de Educación do Concello de Vigo, “Música coa escola”, pa-
ra promocionar o desenvolvemento de actividades artísticas e crea-
tivas relacionadas coa música. 

Tras o traballo previo na aula da a unidade didáctica, asistiron ao 
concerto non Auditorio municipal. Nel, o profesorado dá Escola 
Municipal de Vigo de Música Folk e Tradicional (ETRAD), pre-
sentou “RURALSÓNS”, un percorrido dás melodías usadas nas 
celebracións relacionadas co ciclo anual, como o magosto, nadal, 
entroido etc. As mestras e mestres dá escola, amosaron e tocaron 
os instrumentos dás especialidades que ensinan. Durante o concer-
to, presentaron e explicaron as particularidades de cada instrumen-
to e destas tradicións galegas. 

A participación do alumnado en cada actuación, creou un ambiente 

cheo de entusiasmo e alegría. Foi unha experiencia inesquecible, 

que reafirma a importancia da música na formación integral dos 

estudantes. 



COLLIDIÑOS VAN DA MAN 

A LARANXA E O LIMÓN 

PASEANDO POLA RÚA 

CANDO ENCONTRAN AO FRESÓN. 

- BOS DÍAS!, DONA LARANXA 

- BOS DÍAS!, DON LIMÓN. 

- MOI AFABLE E SONRINTE 

AOS DOUS OS SAUDOU. 

- E ONDE VAN TAN CONTENTOS 

- PREGUNTOULLES DON FRESÓN. 

- A VER UNS AMIGOS 

- A LARANXA CONTESTOU 

QUE DESPOIS DE TANTOS DÍAS 

QUENTANDONOS AO SOL 

XA ÍA SENDO HORA 

DE TER UNHA BOA REUNIÓN. 

- QUÉ SORTE TEÑEN VOSTEDES! 

OS MEUS MOI LONXE ESTÁN 

E CON QUEDARME NA CASA 

HEIME DE CONFORMAR. 

 

POEMA: “UNHA DE FROITAS” por Yolanda Berrocal 

-DON FRESÓN BAIXANDO OS OLLOS 

PON CARA DE TRISTÓN 

MENTRES O LIMÓN E A LARANXA 

MÍRANXE AMBOLOS DOUS. 

- -FORAAS TRISTEZAS AMIGO! 

- A LARANXA LLE BERROU. 

- VÉÑASE XA CONNOSCO 

QUE NON FARÁ COUSA MELLOR 

POIS O DE QUEDAR NA CASA 

NON HA DE SER UNHA OPCIÓN. 

COLLIDIÑOS VAN DA MAN, 

COLLIDIÑOS VAN OS TRES, 

COLLIDIÑOS RÚAABAIXO 

ATA DESAPARECER. 

FAINO COAS TÚAS MANS 

Preme no botón si prefires ver o titorial en 

video 

https://youtube.com/shorts/d3m06D17Ick?feature=share


DESPEDIDA do alumnado de 6º de Primaria  

SEMPRE NÓS 




